
Akademikeria 
Ez natorkizue gaurkoan Euskaltzain-

diaz mintzatzekotan. Are gutxiago 
«Real Academia» edo «Académie» ho-
rietako batez kontu-kotari ezer esate-
kotan. Ez. 

«Akademikeriaz» mintzatuko na-
tzaizue Orokorraz, alegia. 

«Akademikeria» oso zabalduta dago. 
Intelektualen eta unibertsitarien artean 
batez ere, aldez aurretik soma zite-
keenez. 

Intelektual batek, entzun ohi dugu-
naren arauera, borroka politikoetatik at 
jarri behar du bere burua. «At» baino, 
gorago. 

Zientziak eta jakintzak berak, takti-
kerietatik eta garkulu merkeetatik at 
jarri beharra dago. Ezer onik lortuko 
badute, horixe da abiapuntua. Eta ados 
egon gintezke horraino. 

Hortik aurrera hasi ohi dira kontuak. 

Zeren-eta mundua ez baita «aka-
demia» xeru handi bat; eta munduko 
gorobeherak, zoritzarrez, ez baitira oso 
«akademikoki» konpontzen. 

Akademien barruko gorabeherak, 
hitza aintzakotzat hartuz gero, arra-
zoin-bide hutsez konpondu ohi bide 
dira; eta ez azpijokoz eta itsuskeria iz-
kutuz. Ez baita batere segurua. 

Euskal Herriari dagokionez, horre-
tara, hau prediatzen du ikuspegi akade-
mikoi horrek: hemen ez dagoela ino-
lako «borrokarik» eta ez inolako «zan-
paketarik»; ezta hizkuntzaren mailan 
ere. Hemen gertakari ilara azkengabe 
bat besterik ez omen dago, eta «alda-
keta» neutro mordo bat. Aldakuntza 
horien funtsean borroka bilatzea. «ideo-
logikeria» hutsa omen da. Berezko bila-
kaera horren atzetik ezer besterik so-
matzea... badakizue: «ideologikeria». 

Hyper-bake baketsu horixe da, 
ordea, ideologikeria hutsa. Naturan 
bertan ere agertze baita ezin garbikiago 
zapalketa, azpiraketa eta basakeria di-
rela eguneroko ogia. 

Hemen, jaun-andereok, eta hizkun-
tzaren alorrean berdin, zanpakuntza 
baten lekuko gara. Ideologikeria ba-
karra, hain zuzen, hori ukatzea. 

Akademietako istiluak berak ez dira, 
eskuarki, akademikoki konpontzen. 

Eta gure lurralde zorritzarreko hone-
takoak ere ez. 

Zorigaitez! 

